
o *mas maisnakitngab/

P all - unlmaisnatanghapu , napintau-un

mabukbuk mapavaaz madailaz.

A. maisna-tu isbabazbaz hai, (1) maisnasia, maisnasia sa-ia
aikusnadaan vali minsuma. (2) maisna-isa, maisna-isa
sain tu tani. (3) maisnadiip, maisnadiipin sa-ia
macinhasmav masipul patasan.

B. kitngab, (1) kitngab nai taknang mavulvul. (2)
kitngangab, kitngangabin nai laupauku sia humacia.

C. tanghapu, (1) mazima Bunun ka-asang sia mal-aisku
tanghapu danumcia. (2) matuculaz a lukis tu tanghapu a.

Pali-uni mas Bunun maisnakitngab aikusnadaan tu
sintatahu; Bunun dau hai, maisna ma-azuazu taki minsuma,
mais in-mantukun miliskin hai, maszang aizaas matukaa tu
isbabazbaz, aupa mais palisisiduh hai, man tataki; Taki-vatan,

Taki-tudu, Taki-ba’ka, Takbanuaz, kaupis Bubukun ukanas

tanangaus mas taki-. Mais tais-an na-ia hai, ana maszang a

Bubukun mas masinauba, aupa minsalahitin mantataki.

“Root” in the Bunun Language

maisnakitngab/maisnatanghapu

Aip-aipincin, Bununsiduh hai, lisdamu mas le-su
kilistu tu sinlatuza, tahuas Sisiu tu, Bunun nastucin tu
aikusnadaan hai, sia mas is-Tamakamisama singka-uni tu
bunun, mais na dalah sa-ia sizas punu, ka-uni mas tasa tu
bunun tupaun tu Azam, iupun mas Tamakamisama tu isang
at, min-uni mas dangias itu Tamakamisama isang tu bunun.

Pali-uni mas maisnatanghapu hai, (1) lukis tu
tanghapu, mahulpih a lukis tu tanghapu an. (2) danum tu
tanhapu, is-acikis sia danum tu tanghapu a damum. Habas
Bunun habasan hai, mazima dau ka-asang sia mandustaz
danum tanghapu, aupa maisnatanghapu tu danum hai, nii tu
ma-aipi ishaliv.

Aiza istatahu tu, aiza tu tasa asang, makas-ang dau a
lavian tu, mavia tauzu tu is-acikisas danum, dungzavin a
tastu asang bunun silah-silah, aupa uka danum namahtu
ispit-ia. Lavian hai maskalun mas maindudauz mincivi mas
tanghapu danum, amus aiza ivut daing lahnut mas aul, uka
danum mutaul, pahkai asang hai, is-ukas na iskusia tu
danum. Kananu dau bunun maludah ma-avun mas ivut
mapudaan hai, nii tu sa-upancia. Tailciunin hai, aiza tas-a
kakalang daing, maku-uni isaicia manushit tu hahalcis,
makustub mas ivutcia hai, tudipin a danum pansuhnuhan
muvausah, mutaul kusia asangcia, tudii tastu asang tu
bunun hai, matunaskal amin mas kakalancia. Sain tu
sintatahu hai, sintupa tu asa tu makadim mas tanghapu

danum.

